
SERVIZO DE FESTAS

ÁREA DE SEGURIDADE,
CONTRATACIÓN, FESTAS

E 
XESTIÓN MUNICIPAL

CONCELLO
DE VIGO

Expediente 10770-335

BASES DA CONVOCATORIA PÚBLICA PARA A SELECCIÓN DE PROPOSTAS DE
ESPECTÁCULOS ARTÍSTICOS DE ANIMACIÓN PARA A CABALGATA DOS REIS

MAGOS 2027

1.- OBXECTO DA CONVOCATORIA

Esta convocatoria ten por obxecto a selección de propostas artísticas de animación para a
cabalgata de reis 2027, tanto para a cabalgata estática, como para o desfile da dinámica.
A cabalgata se celebrará o día 5 de xaneiro.

A  participación  efectuarase  en  réxime  de  concorrencia  competitiva,  de  acordo  cos
principios de publicidade, transparencia,  obxectividade, igualdade e non discriminación,
así  como  os  de  eficacia  no  cumprimento  dos  obxectivos  fixados  e  de  eficiencia  na
asignación e utilización dos recursos públicos.

2.- CARACTERÍSTICAS DAS PROPOSTAS ARTÍSTICAS DE ANIMACIÓNS

Os espectáculos ou actuacións artísticas terán as seguintes características:

a) Desenvolveranse  durante  tres  horas  na  cabalgata  estática  e  no  desfile  da
cabalgata dinámica.

b) Serán conformes á temática “BOSQUE, NATUREZA E MAXIA”. 
c) As  propostas  deberán  ser  acordes  ao  público  ao  que  van  dirixidas,

fundamentalmente público infantil e familiar.
d) No  deseño  dos  elementos  que  compoñen  a  proposta  artística  primará  a

seguridade, evitando estruturas e elementos que poidan menoscabar a mesma.
e) De  incorporar  efectos  lumínicos  que  realcen  a  proposta,  deberá  contar  con

lámpadas LED de baixo consumo homologadas.
f) De incorporar  elementos móbiles,  deberán ter  batería  con autonomía suficiente

para cubrir toda a duración do desfile.
g) Poderán contar con música.
h) Valoraranse  prioritariamente  aquelas  propostas  que  polo  seu  número  de

participantes  ou  polo  tamaño  dos  elementos  que  a  acompañan,  resulten  o
suficientemente visuais  e  atractivas,  de acordo coas características dun evento
como é unha Cabalgata de Reis.  Asemade, as persoas que compoñan a proposta,
deberán ir caracterizadas e vestidas acorde coa temática “BOSQUE, NATUREZA E
MAXIA”. Non está permitido que nas animacións participen menores de idade.

i) Deberán contar cun responsable que coordine aos participante entre si e co resto
das actuacións participantes na cabalgata. Deberá comunicar ao responsable do
servizo de Festas calquera incidencia que poida ocorrer durante o evento.

j) Terán que cumprir coa normativa vixente en materia de seguridade e prevención de
riscos laborais.

k) As propostas non poderán superar o importe de 14.900,00 € (IVE non incluído).

3.- PRAZO DE PRESENTACIÓN DAS PROPOSTAS

O prazo  de  presentación  das  propostas  será  de  15  días  naturais,  a  contar  dende  o
seguinte  á  publicación  da  convocatoria  no  perfil  de  contratante  do  Concello  de  Vigo,
aloxado na Plataforma de Contratos do Sector Público.

4.- FORMA DE PRESENTACIÓN DE PROPOSTAS

As propostas presentaranse co seguinte contido:

➢ Denominación da compañía/artista e do espectáculo. 
➢ Datos da persoa de contacto: nome completo, enderezo electrónico e teléfono/s.
➢ Datos  do  representante  legal  no  caso  de  contratación:  denominación  fiscal,

CIF/NIF, enderezo, enderezo electrónico e teléfono/s.
➢ Dossier explicativo coa descrición do espectáculo, fotografías, bosquexos e vídeos

se fora posible, ou un link para visualizalo en internet.
➢ Orzamento.

As propostas deberán presentarse exclusivamente a través do Rexistro electrónico do
Concello  de  Vigo  (https://sede.vigo.org/expedientes/usuarios/login.jsp?
lang=ga&tramitecc1=formularios&tramitecc2=cc_solicitude_espectaculo_cabalgata)

5.- CRITERIOS DE SELECCIÓN 

Os criterios de selección das propostas artísticas de animación serán os seguintes:

a) Adaptación  á  temática  da  cabalgata   “BOSQUE,  NATUREZA E  MAXIA” dos
elementos  que  a  compoñen  e  da  caracterización  e  vestiario  dos  seus
compoñentes,  de modo que sexan facilmente  identificables  polo  público  infantil
dentro da temática proposta.

b) Estética  coidada e  axeitada ás  idades  do  público  infantil  e  familiar  ao  que vai
destinada.

c) O número de animadores.
d) A utilización de elementos móbiles ou efectos lumínicos.
e) Creatividade, composición,  orixinalidade e innovación da proposta.  Valorarase o

colorido e a calidade artística dos elementos que a conforman, xa que as propostas
deberán ser atractivas visualmente.

f) En caso de que existan dúas ou máis propostas ofertando o mesmo espectáculo e
artistas, valorarase so a oferta máis económica, sempre e cando reúna todos os
requisitos esixidos.

6.- VALORACIÓN DAS PROPOSTAS

Rematado o prazo de presentación de propostas procederase ao estudo das mesmas por
unha comisión de valoración formada pola Concelleira da área de goberno de Seguridade,
Contratación, Festas e Xestión municipal e o Persoal técnico do Servizo de Festas.

7.- RESOLUCIÓN

A Concelleira  da  área  de  goberno  de  Seguridade,  Contratación,  Festas  e  Xestión
municipal aprobará a selección de propostas.  O Concello de Vigo publicará no perfil do
contratante,  aloxado  na  Plataforma  de  Contratos  do  Sector  Público,  a  resolución
aprobatoria das propostas seleccionadas no prazo máximo de 20 días hábiles a contar
dende o día seguinte á finalización do prazo de presentación de propostas.
A  continuación,  o  Concello  de  Vigo  iniciará  os  expedientes  de  contratación  cos
espectáculos aprobados polo  procedemento de contrato  menor  previsto  no artigo 118
LCSP.
erb/

Vigo, na data da sinatura electrónica

A técnica media de actividades culturais e educativas do Servizo de Festas
A Xefa do Servizo de Festas
A Secretaria de Administración Municipal

A  concelleira  da  Área  de  Goberno  de  Seguridade,  Contratación,  Festas  e  Xestión
Municipal (Resolución da Alcaldía de data 20 de xuño de 2023, modificada o 28 de xuño
de 2024, BOP nº 134 de data 10/07/2024).- Patricia Rodríguez Calviño

